
SKEMA TAL-AWTORITA TAD-DJAR GHAX-XIRI TA' DJAR TA'
ABITAZZJONI IMHABBRA FIS-17 TA> MEJJU 2024

Sir Sid Darek - 2024
1. Skop tal-Iskema
Din I-Iskema hi ntiza biex thajjar inkwilini ta’ proprjeta residenzjali jsiru sidien ta’ darhom u
jkomplu juzawhom bhala residenza ordinarja taghhom. Taht din l-iskema ser tinbiegh biss dik
il-proprjeta li hija proprjeta tal-Awtorita tad-Djar u dik il-proprjeta 1i tista tigi trasferita mill-
Awtorita tal-Artijiet lill-Awtorita tad-Djar. Din l-iskema hija miftuha ghall-proprjeta fil-
lokalitajiet tal-Belt Valletta, Xatt ir-Risq gewwa 1-Isla, Imtarfa, Pembroke, Tas-Sliema Tigne’ u
Wied il-Ghajn Qasam tal-Bujar.
2.  Tifsir

F'din I-Iskema, kemm-il darba r-rabta tal-kliem ma tehtiegx xort'ohra:-

“l-Att” b'riferenza ghall-klawsola 10 ta' din I-Iskema ghandha 1-istess tifsira moghtija lilha f* dik
il-klawsola;

“applikant” tfisser persuna li tapplika ghax-xiri ta’ proprjeta tal-Awtorita tad-Djar jew tal-
Awtorita tal-Artijiet taht din 1-Iskema u meta l-applikazzjoni ssir minn tnejn jew aktar flimkien,

ghandha tinkludi l-applikanti kollha;

“beneficjarju” tfisser kull persuna li tibbenefika taht din l-iskema u ghandha l-istess tifsira
moghtija lilha fl-artikolu 2 tal-Att princ¢ipali;

“l-Awtorita” tfisser I-Awtorita tad-Djar, imwaqqfa bl-artikolu 3 tal-Att tal-Awtorita tad-Djar 1976:
(Kap 261);

“Chairman” tfisser Chairman tal-Awtorita tad-Djar u jinkludi kull persuna awtorizzata biex tagixxi
ghan-nom tieghu;

“Gvern” tfisser i1-Gvern ta' Malta;
“residenza ordinarja” ma tinkludix residenza tas-sajf (villeggjatura);
“l-Att principali” tfisser 1-Att biex ihajjar Persuni Jsiru Sid Darhom (Att XXVIII) tas-sena 1988;

“prezz fis-suq hieles” tfisser il-prezz kummercjali tal-proprjeta kif ikkalkulat mill-Awtorita tad-
Djar u ghandu jirrifletti il-lokal u d-daqs tal-post;

“kerrej rikonoxxut” tfisser persuna li jkollha appartament/dar/maisonette tal-Awtorita tad-Djar jew
Awtorita tal-Artijiet, b'titolu ta' kirja mill-istess Awtorita tad-Djar jew Awtorita tal-Artijiet u
rikonoxxuta bhala tali mill-Awtorita tad-Djar/ Awtorita tal-Artijiet imma tinkludi 1-kerrej



konoxxut tal-proprjeta li giet trasferita lill-Gvern permezz tal-Ecclesliastical Entities Properties
Act, 1992 (Att IV tas-sena 1992);

“konvenju” tfisser ftehim bejn I-Awtorita tad-Djar bhala venditur u 1-benefi¢jarji bhala kumpraturi
ghal skop ta’ bejgh/xiri ta’ proprjeta.

“kuntratt finali” jfissru l-att notarili 1i bih 1-Awtorita tittrasferixxi lill-benefi¢jarju 1-fond taht din
l-Iskema;

Sakemm il-kuntest ma jurix mod iehor il-maskil jinkludi I-femminil u I-femminil jinkludi I-maskil,
u s-singular jinkludi I-plural u l-plural jinkludi s-singular.

3. Applikazzjonijiet ghax-Xiri

Persuna tikkwalifika biex tapplika mal-Awtorita biex tixtri appartament/dar/maisonette tal-
Awtorita tad-Djar/Artijiet taht din l-iskema jekk fid-data tal-applikazzjoni tissodisfa I-
kundizzjonijiet li gejjin:-

(a) l-applikant, jew mart jew zewgt l-applikant fil-kaz ta' koppja mizzewga, iridu jkunu ¢ittadini
Maltin jew ¢ittadini tal-Unjoni Ewropea. Cittadini mill-Unjoni Ewropea jridu jkunu ged
jakkwistaw l-ewwel residenza f"Malta u jridu ukoll jissodisfaw il-kriterji legali kollha li
jistghu jkunu rikjesti skont il-ligi, minn xi Awtorita jew mill-uffi¢¢ju tal-Prim Ministru. Fil-
kaz ta’ mizzewgin mhux separati/divorzjati, bizzejjed i parti wahda tkun Maltija jew
¢ittadina tal-Unjoni Ewropea;

(b) applikanti 1i jogqoghdu gewwa djar tal-anzjani jistghu japplikaw sabiex jixtru r-residenza
taghhom taht din l-Iskema la darba biss wliedhom jkunu ghadhom jghixu fil-fond mikri.

(c) fkazta’ koppja mizzewga li mhix separata legalment jew divorzjata, l-applikazzjoni ghax-
xiri taht din l-iskema ghandha ssir miz-zewg persuni flimkien (in solidum).

4. Koppja Mizzewga Legalment Separata/Divorzjata

Applikant 1i jkun legalment mifrud mill-mara/mir-ragel ghandu jipprezenta kopja tad-decizjoni
finali tal-Qorti kompetenti li tippronunzja I-firda, jew kopja tal-att pubbliku li jaghti effett lill-firda
bil-kunsens taz-zewg mizzewgin bl-awtorita tal-Qorti kompetenti.

5.  Hlas Amministrattiv u Abbandun ta’ Applikazzjonijiet

(a) Kull applikazzjoni taht din l-Iskema ghandha tigi prezentata minn wiehed mill-applikanti
lill-Awtorita tad-Djar u dik l-applikazzjoni ma tigix accettata kemm-il darba ma tithallasx
maghha s-somma ta' erbghin Ewro (€40) bhala hlas amministrattiv u hlas iehor necessarju
ghall-ipprocessar tal-applikazzjoni liema hlas mhux rifondibbli anke jekk I-applikazzjoni ma
tkunx milqugha u/jew ipprocessata.

(b) Metaxiapplikant taht din I-Iskema jonqos li jidher ghall-Konvenju, jew ghall-Kuntratt finali
skont il-kaz, meta jkun imsejjah biex jaghmel hekk mill-Awtorita, l-applikazzjoni tieghu
titqies li tkun giet abbandunata. L-ammont imhallas ma jigix rifuz lill-applikanti f’kaz li
huma ma jersqux ghall-Konvenju, jew ghall-Kuntratt Finali u dan ghal kwalunkwe raguni.

6. Prezz Tax-Xiri

(a) Il-prezz tax-xiri tal-proprjeta assoluta tal-appartament/dar/maisonette tal-Awtorita tad-
Djar/Artijiet ghandu jkun il-prezz issussidjat tax-xiri kif stabbilit mill-Awtorita tad-Djar.



(b)

7.

Fuq il-konvenju u l-kuntratt ser jitnizzel il-prezz fis-suq hieles i jirrifletti il-valur kurrenti
fis-suq tal-proprjeta.

Fl-applikazzjoni l-applikant ghandu jiddikjara li f'kaz li jkun ghamel xi talba jew ser
jaghmel xi talba lill-Awtorita tad-Djar ghal tiswijiet strutturali fil-fond, bejn id-data tal-
publikazzjoni ta’ din l-Iskema fil-Gazzetta tal-Gvern, sa meta jigi iffirmat il-kuntratt finali
tal-fond, huwa jaccetta li jhallas ghal tali xoghlijiet. Dan l-ammont jizdied mal-prezz tax-
Xiri.

Hlas ghax-Xiri tal-Fond

[l-prezz ghandu jithallas kif sejjer jinghad:

(a)

(b)

(©)

8.

Ghaxra fil-mija (10%) tal-prezz ghandu jithallas fuq l-att tal-konvenju. Dan l-ammont ma
jigix rifuz lill-benefi¢jarji f’kaz illi ma jersqux ghall-kuntratt finali minghajr I-ebda raguni
valida fil-ligi.

[I-bilanc¢ jithallas mal-kuntratt finali. [l-kuntratt finali ghandu jsir mhux aktar tard minn sena
mid-data tal-konvenju.

Fil-kaz li wara li jsir I-konvenju jirrizulta lill-Awtorita li l-applikanti ma jkunux konformi
mal-kundizzjonijiet kollha ta’ din I-Iskema, u b’konsegwenza ta’ dawn ma jkunux intitolati
ghax-xiri ta’ proprjeta, 1-Awtorita jkollha d-dritt 1i tqis il-konvenju null ipso jure. F’dan il-
kaz 1-Awtorita jkollha d-dritt 1i thallas lura lill-applikanti 90% biss tas-somma mhallsa
minnhom fuq il-konvenju. 10% tas-somma imhallsa fuq il-konvenju ghandha tinzamm mill-
Awtorita bhala hlas amministrattiv u biex tkopri spejjez ohra inkluz danni relatati minhabba
n-nuqqas tal-applikanti. Il-konvenju jigi rexiss awtomatikament u b’dec¢izjoni unilaterali tal-
Awtorita billi 1-Awtorita thallas lura (jekk hemm bzonn anke permezz ta’ ¢edola ta’
depozitu) l-ammont indikat hawn fuq.

Kundizzjonijiet tal-Bejgh

Kull fond mixtri taht din 1-Iskema m’ghandux jigi trasferit taht xi titolu (ikun xi jkun) mill-
benefi¢jarju barra minn kaz ta’ trasmissjoni causa mortis, kemm-il darba ma jharisx id-
dispozizzjonijiet li gejjin ta' din il-klawsola.

(2)

(b)

(©)

L-fond mixtri taht din 1-iskema ghandu jintuza biss u ghandu jigi okkupat biss mix-xerrejja
bhala residenza ordinarja taghhom. Ghal kull buon fini, ix-xerrejja li sussegwentement
jogoghdu f'dar tal-anzjani jkunu ezentati minn dan I-obbligu.

F’kaz illi I-benefic¢jarju jkun irrid jittrasferxxi taht kwalsiasi titolu (inkluz b’titolu ta’ kera)
il-fond mixtri taht din l-iskema huwa ghandu jinforma lill-Awtorita tad-Djar b’dan mill-
anqas xahrejn qabel 1d-data tal-att ta’ trasferiment u jhallas lill-Awtorita tad-Djar is-somma
ekwivalenti ghad-differenza mill-prezz fis-suq hieles u l-prezz sussidjat imhallas mill-
benefi¢jarju u dan irrelevanti meta jsir it-trasferiment inter vivos.

Madankollu, fejn il-proprjeta tkun mikrija lill-Awtorita taht kwalunkwe skema, skont il-
policy tal-Awtorita u soggett ghall-approvazzjoni tal-Awtorita, ir-rifuzjoni msemmija hawn
fuq ma ghandhiex tapplika sakemm il-proprjeta tigi mikrija lill-Awtorita. Koppji mizzewgin,
konjugi superstiti, jew benefi¢jarji originali, li jghixu f'dar tal-anzjani jistghu wkoll jikru 1-
proprjeta taghhom lill-Awtorita u jaghmlu uzu minn din l-eZzenzjoni.

L-Awtorita tad-Djar ghandha d-dritt imma mhux I-obbligu li tirregistra favur taghha
Privilegg Speéjali, Ipoteka Spe¢jali jew/u Ipoteka Generali skont il-ligi, minghajr



(d)

(e)

®

(&)

(h)

(@)

G

(k)

pregudizzju ghad-drittijiet I-ohra skont il-ligi u dana biex jikkawtela it-tharis tal-obbligi
kollha tal-beneficjarji.

L-ebda parti mill-proprjeta mixtrija ma tista’ tintuza ghall-uzu kummer¢jali. Izda fi
kwalunkwe eventwalita li [-proprjeta jkollha uzu kummer¢jali, I-benefi¢jarju jkollu jhallas
lill-Awtorita tad-Djar is-somma ekwivalenti ghad-differenza mill-prezz fis-suq hieles u 1-
prezz imhallas minnu fuq il-kuntratt.

I1-benefi¢jarji jobbligaw ruhhom li ma jzommux materjal perikoluz u/jew splussiv la fil-
fond, garaxxijiet u lanqas fil-partijiet komuni;

F’kaz ta’ appartamenti, il-benefi¢jarji jkollhom l-obbligu li jsiru membru jew li jifformaw,
f’kaz li m’hemmx, flimkien ma’ akkwirenti ohra fl-istess blokk t’appartamenti,
Assocjazzjoni tal-Kondominju u dan skont Att Numru 29 tas-sena 1997.

Din I-Assoc¢jazzjoni trid tigi registrata fi zmien xahar minn meta tinhatar mar-Registratur tal-
Artijiet ai termini tal-Kap 398 tal-Ligijiet ta’ Malta; 1-Awtorita tad-Djar bl-ebda mod ma
ghandha tigi mistennija li twettaq obbligi, 1i soltu skont il-ligi ghandhom jaqghu fuq I-
Assoc¢jazzjoni.

[l-benefi¢jarji jobbligaw ruhhom wkoll illi ma jzommu l-ebda annimal/i ta' kwalunkwe
generu fl-ebda parti tal-binja, inkluz il-bejt, partijiet komuni tal-binja, u sahansitra l-istess
fond 1i qieghed jigi mibjugh lilu mill-Awtorita taht din I-Iskema; f* kaz li dan l-obbligu jkun
miksur ikun jispetta lill-Assoc¢jazzjoni li tagixxi fil-konfront tal-persuna li tkun ged tonqos.
L-Awtorita ma ghandiex tkun mistennija li tagixxi hi f* dawn il-kazijiet. Kull okkupant tal-
binja ikollu dritt li jagixxi kontra okkupanti ohra li jiksru din il-klawsola.

F’kaz tal-bjut komuni, dawn jistghu jintuzaw biss ghall-inxir tal-hwejjeg, u mhux permess
isiru parties jew barbecues jew attivitajiet ohra. F’kaz 11 hemm penthouses, ac¢ess ghal bejt
ta’ fughom huwa limitat biss ghall-installazzjoni u manutenzjoni ta’ tankijiet ta’ ilma, aerials
tat-televizjoni u solar water heaters,

I1-bejt u I-partijiet komuni f’kaz ta’ appartament jibqghu I-proprjeta assoluta tal-Awtorita 1i
tirriserva d-dritt 1i tibni sulari ohra u li taghti dritt ta’ uzu tal-bejt u 1-partijiet komuni lil terzi
persuni tal-bejt u tal-partijiet komuni. F’dan il-kaz 1-Awtorita tipprovdi access ghall-
installazzjoni ta’ tank tal-ilma, aerial tat-televizjoni u solar water heater fuq l-izvilupp il-
gdid. Il-benefi¢jarji ma jistghux bl-ebda mod joggezzjonaw ghal dan l-izvilupp;

[l-partijiet komuni fil-kaz ta’ blokki ta’ appartamenti li jinkludu I-bieb princ¢ipali, l-entratura,
il-kurituri 1i jwasslu ghal gol-appartamenti, it-tarag kollu sa fuq il-bejt, it-tromba tal-bejt, il-
bjut komuni kollha (dawn jista’ jinkludu bjut fuq penthouses, ix-xafts u l-bibien tax-xafts,
il-partijiet komuni kollha ta’ madwar il-Binja, jekk applikabbli, il-bokka tal-lift u 1-lift
innifsu) ma jkunux inkluzi fil-bejgh.

B’dan illi I-benefi¢jarji huma obbligati johorgu s-sehem taghhom ghaz-zamma tal-partijiet
komuni skont il-1igi. Inkluzi wkoll bhala partijiet komuni huma partijiet ohrajn 1i mhumiex
imsemmija f’dan il-paragrafu imma li, skont il-1igi, huma meqjusa bhala partijiet komuni.
II-manutenzjoni u riparazzjoni kemm ordinarja kif ukoll straordinarrja tal-partijiet komuni
taga’ fuq is-sidien tal-appartamenti li jiffurmaw il-blokka. F’ kaz 1i xi okkupanti ikunu
inkwilini allura 1-obbligu taghhom jintrefa’ jew mis-sid jew mill-istess inkwilin skont il-
ftehim bejn tali sid u inkwilin.

I1-bejgh f* kull kaz isir tale quale u il-garanzija ghad-difetti latenti hi eskluza.



9. Piena ghal Dikjarazzjonijiet Foloz

(a) Jekk f'xi zmien jirrizulta li l-applikanti jkunu ghamlu dikjarazzjoni falza jew taw
informazzjoni jew dokumenti mhux korretti ghall-finijiet ta' xi applikazzjoni maghmula
minhom taht id-dispozizzjonijiet ta' din I-Iskema, minghajr pregudizzju ghal xi piena li huma
jkunu setghu saru suggett ghaliha taht xi ligi ohra, I-applikanti jkunu obbligati 1i jhallsu lill-
Awtorita tad-Djar piena ekwivalenti ghas-somma tad-differenza mill-prezz fis-suq hieles u
l-prezz imhallas fuq il-kuntratt flimkien mas-somma addizzjonali ta’ 25% tal-ammont
imsemmi hawn fuq. Din il-penali ma tistax tigi imnaqqsa minn ebda Qorti.

(b) Kull persuna li taghmel dikjarazzjoni falza jew taghti informazzjoni jew dokumenti mhux
korretti tigi, flimkien ma’ xi persuna li flimkien maghha saret 1-applikazzjoni kif provdut fis-
sub-klawsola (a) ta' din il-klawsola tigi wkoll skwalifikata ghall-perijodu ta' ghaxar (10) snin
milli tibbenefika minn xi skema maghmula bl-approvazzjoni tal-Ministru responsabbli ghad-
djar. Jekk applikabbli jsir rapport ukoll lill-Pulizija.

10. Helsien mit-Taxxa fuq Dokumenti (Att XVII tal-1993)

It-trasferiment tal-fond lill-applikanti taht din 1-iskema jkun ezentat mit-taxxa pagabbli taht Titolu
IT Tagsima III tal-Att dwar it-taxxa fuq dokument u trasferiment (Att XVII tal-1993) fejn
jirrigwarda l-ammont imnaqqas skont I-iskema mill-prezz kummer¢jali tal-proprjeta trasferita.

11. Projbizzjoni tal-Bejgh fl-Interess Pubbliku

L-Awtorita tirriserva d-dritt ukoll i tirrifjuta kull applikazzjoni ghax-xiri ta’ fondi b’potenzjal ta’
zvilupp u dan fid-diskrezzjoni assoluta taghha. Id-decizjoni tal-Awtorita tad-Djar tkun finali.

[l-bejgh tal-proprjeta ma jsrix f'kaz ta’ alterazzjonijiet fil-binja u strutturi illegali. F’ kaz fejn
jezistu tali strutturi 1-Awtorita tista taghzel 1i ma tbieghx qabel ma jkun gie sanzjonat in-nuqqas —
u dan fid-diskrezzjoni assoluta tal-Awtorita.

12. Validita’ tal-Iskema

Din l-iskema tibqa' in vigore ghal perijodu ta' sena mid-data tal-pubblikazzjoni taghha fil-
Gazzetta tal-Gvern u tkun imgedda awtomatikament ghal perijodu ta’ sena ohra sakemm ma jigix
ippubblikat fil-Gazetta tal-Gvern li I-Iskema tkun giet maghluga u / jew mitmuma

13. Interpretazzjoni

F’kaz ta’ divergenza bejn it-text Malti u dak Ingliz, it-text Malti ghandu jipprevali.

Dawn il-kondizzjonijiet ghandhom jiffurmaw parti integrali mill-kuntratt u fil-kaz 1i jkun hemm
diskrepanza bejn dak indikat fil-kuntratt u dak 1i johrog minn dawn il-kondizzjonijiet ghandha

tipprevali il-posizzjoni l-aktar favorevoli ghall-Awtorita tad-Djar.

L-Awtorita izzmm id-drittt li twaqqaf jew temenda l-iskema anke b’ mod retroattiv — f* dan il-kaz
1-Awtorita ma tistax tigi mitluba thallas xi danni subiti.

